
					ఈ పుట అచ్చుదిద్దబడ్డది

తే. జిలుకకోయిలమూఁకలు సేరి నడవఁ

గలువఱేఁ డామనియుఁ బార్శ్వముల రహింప,

శారికలు నైజజయవిద్యచయముఁ జదువ

వేడ్కఁ జనుదెంచె నపుడు పూవింటిజోదు. 54



మ. వలరా జ ట్లరుదేర, నానలువ దీవ్యద్రత్నసింహాసన

స్థలి నొయ్యన్ డిగి చేర వచ్చి, నతి నొందం బాణిచే నెత్తి, య

ర్మిలితోఁ గౌఁగిటఁ గూర్చి, యంత రతినారీభర్తతో నందదు

జ్జ్వలపీఠిన్ వసియించెఁ, జెంగటనె నిల్వం దద్బలవ్రాతముల్. 55



చ. ఘనవినయాత్మ నున్నయలకంజశరుం దిలకించి యవ్విరిం

చనుఁ డనురక్తి దోఁప చతురానని నొక్కటి యై రహించు తి

న్ననిమధురోక్తిఁ బల్కు, ‘రతినాయక! నిన్గనుగొన్న నామదిన్

మనిచెఁ బ్రమోదసంతతి రమాపతిఁ గాంచినదారి నియ్యెడన్. 56



చ. సరసతరాసమాస్త్రములు సంతతజీవికశింజినీలతా

స్ఫురితశరాసనోత్తమముఁ బూని తలంపఁగ మేటి వై సుమా

కరసఖ నీవు రాజిలఁగఁగాదె సమస్తజగజ్జనుల్ పర

స్పరపరివైమతీగతులు బాసి ప్రియప్రమదాప్తి నుబ్బుటల్. 57



సీ. మునిభామకై యింద్రుఁబెనుఁగోడిగా లస

ద్ధృతిఁ దూల్చి మించిన దిట్టతనము,

నొక్క కాత్యాయని నొందంగ సెగకంటి

పౌరుషం బరచేసి ప్రబలునేర్పు,

హంసాఖ్యఁ దగు కైరవారిపితృప్రసూవి

[1]సంపర్కగతిఁ గూర్చి యొప్పుచలము,

గురుపత్నిఁ గలయ సత్కులనేత యగువాని

సతతంబుఁ గుందించు చతురవృత్తి,




	↑ ఇచ్చటి యతి ప్రమాదపతితము కావచ్చును

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 8 జూలై 2020న 10:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

